
Dövlət Katibinin Müavinin Köməkçisi c-b Brayza:  Bu gözəl yay günündə mətbuat konfransina 
gəldiyinizə görə hamınıza təşəkkür edirəm. Mən bu gün sizinlə xudafizləşirəm.  Bu müddətdə 
mənimlə əməkdaşlıq etdiyinizə görə sizlərə öz dərin minnətdarlığımı bildirirəm; bütün bu 
vaxtlarda Siz mənim söylədiklərimin hər hansı mənanı kəsb edib-etməməyini aydınlaşdırmaq 
üçün çalışmısınız.  Mən Sizin şəxsən mənə, həmçinin mənim ölkəmə və Minsk Qrupu Prosesinə 
göstərdiyiniz münasibətə və hörmətə görə Sizə minnətdaram.  Sizin bizim həyata keçirdiyimiz 
diplomatik səylərin hamısını öz peşəkar fəaliyyətinizdə işıqlandırmağınız, düşünürəm ki, 
regionda sülh, tərəqqi və stabillik baxımından eyni məqsədlərə nail olmağa öz töhfəsini 
vermişdir. 
 
Ümidvaram ki, mənim davamçım olan, bundan sonra Dövlət katibinin Müavini kimi çalışacaq 
xanım səfir Tina Kaydanov ilə işləməkdən  zövq alacaqsınız.  Xanım Kaydanov böyük bir 
təcrübəyə malikdir. Bir neçə il əvvəl o Ağ Evdə məndən əvvəl mən işlədiyim vəzifədə çalışmışdır, 
indi isə o mən işlədiyim vəzifəyə gəlir. 
 
Mənim davamçımın, Minsk Qrupunun Həmsədrliyinin həyata keçirilməsinə dair fəaliyyət 
göstərəcəyi ilə bağlı bir söz deyə bilmərəm, biz hələ də bu məsələnin üzərində çalışırıq.  Mənim 
indi bu barədə ətraflı məlumatım yoxdur və əgər sizin bu məsələyə dair hər hansı sualınız varsa, 
onları Vaşinqtona ünvanlamağınızı məsləhət görərdim. 
 
Nəhayət, mən demək istəyirəm ki, mən ABŞ - Azərbaycan əlaqələrinin hansı səviyyədə olmasını 
bildiyimdən, öz vəzifə postumu tərk etdiyim zaman heç bir narahatçılıq keçirmirəm.  
Düşünürəm ki, bu müddət ərzində biz bu əlaqələri daha da gücləndirmişik.  Müəyyən sahələrdə 
hələ də görülməli işlər çoxdur, amma mən inanıram ki, bizim əlaqələrimizdə bunun üçün güclü 
müsbət impulslar mövcuddur. 
 
Bizim ölkələrimiz dost və tərəfdaşdırlar və onlar üç ümumi maraq toplusunun əsasında 
fəaliyyət göstərirlər.  Bizim Dağlıq Qarabağ münaqişəsinin sülh yolu ilə tənzimləməsi yolunda 
öhdəçiliyimiz, habelə, terrorizmə qarşı mübarizə yolunda yüksək səviyyəli əməkdaşlığımız da 
daxil olmaqla çox güclü ümumi təhlükəsizlik maraqlarımız var.  Biz həmçinin enerji sahəsində 
də çox güclü ümumi maraqlara malikik və hal hazırda Azərbaycanın təbii qaz təchizatlarını 
hərtərəfli inkişaf etdirmək məqsədi ilə Avropa üçün aparıcı və potensial alternativ enerji 
təchizatçılarından birinə çevrilməyə hazırlaşır. Və eyni zamanda, Azərbaycanın davamli siyasi 
və iqtisadi islahatlar yolu ilə transformasiyasında güclü ümumi marağımız var.  Bu sahələrin 
hamısında görülməli bir çox iş var.  Mən bura istənilən müəyyən mövzuda mühazirə oxumaq 
üçün gəlməmişəm, demək istədiyim budur ki, dəyişikliklər aparılan və ya artıq bərqərar olmuş 



demokratiyaya malik olan istənilən ölkədə, yerli təşkilatlarını gücləndirmək üçün daim iş 
çoxdur. 
 
Son olaraq, mən sadəcə bəyan etmək istəyirəm ki, biz bütün bu üç “maraqlar” toplusunda 
irəliyə doğru addımlayırıq , amma bütün bu üç “maraqlar” toplusundakı məqsədlərə nail olmaq 
üçün bizim bir yerdə addımlamağımız gərəkdir. 
 
Mən sizin istənilən mövzu ətrafında suallarınızı cavablandırmağıma çox şad olaram.  Bir daha 
təşəkkür edirəm. 
  
Sual:  Birinci sual ABŞ Prezidentinin rəyi haqqındadır. ABŞ Prezidenti Sizin yeddi rayonun 
Azərbaycana qaytarılacağı barədə nöqteyi-nəzərinizi bölüşürmü? Həmçinin sualın ikinci hissəsi 
Rusiya Federasiyasının və Amerika Birləşmiş Ştatlarının fəaliyyətləri haqqındadır. Beləliklə, biz 
bilirik ki, Amerikanın Kosovo münaqişəsindəki göüstərdiyi sülməramlılıq rolu kifayət qədər 
pozitiv və ya söylənildiyi kimi müsbət deyildi, bundan əlavə Rusiya Federasiyası da Abxaziya və 
Osetiyada da özünü müsbət baxımdan göstərmədi. Biz ABŞ və Rusiyaya Qarabagda 
sülhməramlıq missiyasını etibar edə bilərikmi? 
 
Brayza:  Birinci suala gəldikdə, əgər Prezident Obamanın 10 iyul tarixində Prezident Sarkozi və 
Prezident Medvedev ilə etdiyi birgə bəyanata əsasən yayılan informasiya vərəqəsini oxusanız, 
Siz , Dağlıq Qarabağ münaqişəsinin tənzimləməsində Prezident Obamanın fikirləri ilə ətraflı 
tanış ola bilərsiniz. Orada Siz Dağlıq Qarabağ münaqişəsinin tənzimlənməsi üçün əsas 
prinsiplərin fundamental elementlərini görə bilərsiniz və biz həmsədrlər olaraq, ATƏT və 
müvafiq hökümətlərimizlə son bir neçə il ərzində bu barədə danışıqlar aparırıq. 
 
Prezident Obama bilavasitə bizim rəhbərimizdir, beləliklə də bu onun razılaşmadığı hər hansı 
siyasətləri müdafiə etmək mənim tərəfimdən çox düşüncəsiz və məsuliyyətsiz bir addım kimi 
qiymətləndirilə bilər.  Yeri gəlmişkən, ilk altı ay ərzində Obama Administrasiyasında eyni 
vəzifədə çalışmağım mənə sizinlə daha altı ay işləmək üçün mənə şansı vermişdir və bundan 
mən yalnız şərəf hissi duyuram. 
 
Sülhməramlı əməliyyatlara gəldikdə isə, ilk öncə Gürcüstanın Cənubi Osetiya və Abxaziya 
regionlarında Rusiya və ya Birləşmiş Ştatların Kosovoda birgə səmərəli və səmərəli olmayan 
əməliyyatlar apardığını analiz etməyə və ya mübahisə mövzusuna çevirməyə kifayət qədər 
fayda verməyəcəyini düşünürəm. 
 
Gələcəyə baxsaq, görərik ki, sülhməramlı qüvvələr Dağlıq Qarabağ münaqişəsinin 
tənzimlənməsi üçün yeganə zəmanət olmayacaq.  Əgər razılaşma uzunmüddətli olmalıdırsa, bu 
zaman o geniş elementlər müxtəlifliyi ilə sadəcə sülhməramlı qüvvələrin deyil, bütün tərəflərin 
əsas maraqlarını daxilən qane etmək üçün kifayət qədər güclü olmalıdır.  Və mən əminəm ki, 
bizim Madriddə irəli sürdüyümüz təklif və bir neçə həftə əvvəl Krakovda bir qədər yenilənmiş 
təklif münaqişənin tənzimlənməsi üçün sadəcə ən müvafiq təklifdir.  O sülhü daxilən qoruyub 
saxlamaq üçün kifayət qədər güclü təklifdir, çünki bu razılaşma bütün tərəflərə ədalətli kimi 
görünəcək.  Təşəkkür edirəm. 
 
Sual: Sualım belədir, Siz Azərbaycan rəsmiləri ilə görüşlərinizdə gənc bloqerlərin məsələləri və 
Azadliq, Amerikanın Səsi və BBC radio stansiyalarının bağlanmasına dair müzakirələr 
aparmağa imkanınız olubmu? 
 



Bryza:  Bəli, mən cənab Prezidentlə görüşümdə c-b Milli və c-b Hacızadə ilə bağlı olan 
məsələləri müzakirə etmək üçün imkanım oldu.  Mənim həmçinin gənc qruplar da daxil 
olmaqla, vətəndaş cəmiyyətinin bir neçə müxtəlif liderləri ilə hadisəni media azadlığı 
problemləri ilə məşğul olan şəxslər ilə müzakirə etmək imkanım olub. Bundan əvvəl qeyd 
etdiyimiz kimi, biz düşünürük ki, bu hadisənin lazımı proseslər ilə tam uyğunluq təşkil edərək 
öz həllini tapması çox vacibdir, şübhəsiz ki, Azərbaycanın vətəndaşlarının fundamental 
hüquqlarını dəstəkləmək və media azadlığının qorunub saxlanılması və ya irəli çəkilməsi 
Azərbaycanın daxilən güclənməsi kimi öz bəhrəsini verəcək. 
 
Azadlıq, BBC, Amerikanın səsi və digər beynəlxalq radio stansiyalarına gəldikdə, Amerikan 
radiolarının bağlanılması barədə Azərbaycanın hökumətinin cavabını səbirsizliklə gözləyirik ki, 
Amerikanın səsi və Azadlıq radioları ilə əlaqəli olan və onların idarə edilməsinə məsul sayılan 
quruma -  Yayım Şurasının İdarəetmə Heyətinəcavabını gözləyirik. 
 
Sual:  ATƏT-in Minsk Qrupunun həmsədrlərinin yeni formatdaAzərbaycana növbəti səfəri nə 
vaxt baş tutacaq?  
 
Brayza:  Düşünürəm ki bu sualı həmsədrlərdən soruşmaq lazımdır. Ümid edirəm ki, bu 
hardasa... mən ümid edirəm ki, Səfir Fasye sentyabrın əvvəlində səfər edəcək və ola bilsin ki, 
həmsədrlər sentyabrın ortaları və ya axırı gələcək, amma əslində mən buna əmin deyiləm. 
Amma hal-hazırda Səfir Fasye və Merzlyakov məzuniyyətdədirlər. 
 
Sual:   
 
Azərbaycanda belə bir fikir var ki, həmsədrlərin şəxsiyyətlərdən asılı olmayaraq, Fransanın, 
Rusiya Federasiyasının və Amerika Birləşmiş Ştatlarının ATƏT-in fəaliyyətinə dair müəyyən 
siyasətləri  var. 
 
 
 
Buna baxmayaraq, siz bizə deyə bilərsinizmi, dövlətin apardığı siyasətə baxmayaraq diplomat 
və eyni zamanda həmsədr üçün öz həmsədrlik səlahiyyətlərinizi həyata keçirməyə və  bir 
peşəkar diplomat olaraq öz fəaliyyətiniz dövründə manevr etmək üçün belə imkanlarınız 
olubmu? 
 
Digər sualım belədir: 2005-ci ildən bəri Siz ABŞ-n Minsk Qrupundakı həmsədrliyi vəzifəsini 
həyata keçirmisiniz.  Bu müddət ərzində əldə olunmuş irəliləyişi necə qiymətləndirərdiniz? 
 
Brayza:  Hər şeydən əvvəl mən bəyan edərdim ki, ən azı Birləşmiş Ştatlarından olan fərdi 
diplomat, manevr etmək üçün bir çox imkanlara malikdir.  Mənim vəzifəmdə bu olduqca 
əhəmiyyətli idi, çünki mən yalnız Minsk Qrupunda etdiyimiz səylərə görə deyil, həmçinin bizim 
Cənubi Qafqaza, habelə Türkiyə, Yunanıstan, Kiprə tərəf ümumi siyasətimiz, Avropadakı enerji 
məsələsinə görə də məsuliyyət daşıyıram.   
 
Beləliklə, mən tam əminliklə deyə bilərəm ki, hər hansı uzaq və qeyri-fərdi mexanizmin ABŞ 
siyasətinin nədən ibarət olmasını mənə söylədiyini hiss etmədim və bu siyasəti həyata keçirmək 
üçün çox məhdud bir kanal vasitəsi ilə müvafiq olaraq fəaliyyət göstərmirdim, çünki ümumi 
siyasətin, edilən səylərin tam mərkəzində olmuşam.  Mən qismən də olsa bu siyasətə görə 
məsuliyyət daşıyıram. 
 



Mənim rusiyalı həmkarıma gəldikdə isə, mən deyə bilərəm ki, mən onun Rusiyanın ümumi 
siyasət quruculuğundakı qarşılıqlı fəaliyyətin aparmasını bilmirəm, amma o bizim keçirdiyimiz 
hər bir görüşdə, hər bir səfərdə daim konstruktiv mövqe nümayiş etdirmişdir və tərəfləri bir 
araya və razılığa gətirmək üçün bacardığı qədər bütün imkanlarını səfərbər etmişdir. 
 
Şübhəsiz ki, eyni sözləri mən öz fransalı həmkarım haqqında da söyləyə bilərəm. 
 
Mənim fikirlərim belədir ki, apardığımız danışıqlar hər hansı növ yerli siyasi məqamlardan 
azad olmuşdur. Biz bütün tərəflərə qarşı ədalətli və sərt mövqedə olmuşuq. Biz onları hər bir 
müraciətdə konstruktiv olmağa çağırmışıq. Biz onlara heç bir təzyiq göstərməmişik, çünki bu 
düzgün deyil. Biz vasitəçilərik. Biz onları ruhlandırmağa çalışmışıq və mən hətta deyərdim ki, 
son üç ilə ərzində birgə komanda olaraq tərəflərə köklü dəyişikliklərin edilməsi sahəsində 
irəliləməyə yardım etmək üçün ən yüksək yaradıcılıq imkanlarımızdan istifadə etmişik. 
 
Beləliklə Minsk Qrupu hər iki Prezidentin uzunmüddətli sülh tənzimlənməsi məqsədi ilə 
Struktur Razılaşmanı tamamlamaq üçün onlara imkan verən böyük nailiyyətə yardım etmişdir 
və mən bununla həqiqətən də fəxr edirəm və öz həmkarlarıma nümayiş etdirdikləri birgə 
komanda işinə, konstruktivliyə və onların yaradıcılıq potensiallarına görə minnətdarlığımı 
bildirirəm.  Və burda oturanlar istisna olmaq şərti ilə, həqiqi fərqli dəyişikliyə nail olan şəxslər 
onlardır.  Əgər insanların arasında yüksək yaradıcılıq potensialı və şəxsi etibar yoxdursa, bu 
zaman razılıq əldə etmək üçün də heç bir həll variantı olmur. 
 
 
Sual:  Birinci sualım belədir, düşünmürsünüz ki, ABŞ həmsədrinin belə kritik hədd məqamında 
dəyişdirilməsinin sülh prosesinə xələl yetirə bilər? 
 
Sualın ikinci hissəsi belədir: bu yaxınlarda mediada belə bir elan başlığı getmişdir,  Metyü 
Brayza ABŞ-ın Azərbaycandakı növbəti səfiri olacaq? 
 
 
Brayza:  Hər iki sual üçün təşəkkür edirəm, ikisi də mənim çox xoşuma gəlir.  Baxmayaraq ki, 
mən indicə bir neçə dəqiqə ərzində həmsədrlərin şəxsi səylərinin kifayət qədər vacib olmasında 
və danışıqlara təsir göstərməsindən danışdım. Düşünürəm ki, Minsk Qrupu prosesi hal-hazırda 
çox yaxşı inkişaf dövründə yaşayır. Belə ki, mən deyə bilmərəm ki, mənim yerimə kim gələcək, 
bircə onu deyə bilərəm ki, hazırkıABŞ tərəfindən olan Minsk Qurpu həmsədrinin yerinə gələn 
insan yüksək mənəvi keyfiyyətlərə, ən geniş diplomatik təcrübəyə və bu gözəl region haqqında 
dəyərli biliklərə malik olan şəxs olacaq. 
 
Düşünürəm ki, iki tərəf məs ABŞ tərəfindən verilən seçimdən çox razı qalacaqdır. Çünki Obama 
Administrasiyası həm bu regiona, bu ölkəyə və sizin qonşu ölkənizə də baxır, lakin, Azərbaycan, 
bizim strateji məqsədlərimiz və bizim fundamental dəyərlərimiz baxımdan son dərəcə mühüm 
əhəmiyyət kəsb edir.  Biz bu gün müzakirə etdiyimiz müxtəlif problemlərdə Prezident 
Obamanın və Dövlət Katibi xanım Klintonun şəxsən iştirak etdiyini müşahidə etmişik.  Biz son 
bir neçə həftə ərzində Dövlət Katibinin müavini Ceyms Staynberqin səfərinin, habelə Dövlət 
Katibin Avropa və Avrasiya məsələləri üzrə müşaviri Filip Qordonun səfərinin şahidi olduq.  
Faktiki olaraq, Dövlət Katibin müşaviri cənab Qordon on gün bundan əvvəl Amerika Birləşmiş 
Ştatları Senatının qarşısında məruzə ilə çıxış edərkən öz vaxtını digər problemlər ilə 
münasibətdə Qafqazda təhlükəsizlik məsələsinə həsr etdiyini bəyan etmişdir. 
 



Beləliklə də, bizim ABŞ administrasiyamızın yüksək vəzifəli şəxslərinin böyük diqqəti bu 
məsələyə yönəlməklə bərabər onlar aktiv surətdə bu proseslərə cəlb olunmaqda davam 
edəcəklər və bu işləri həyata keçirmək üçün lazımı şəxsləri təyin edəcəklər. 
 
Mənim öz gələcəyim ilə bağlı, bu gün mənim əlavə etməyə heç bir şərhim yoxdur. Dəfələrlə 
bəyan etdiyim kimi, gələcəyi nəzərdən keçirən zaman mənim fəaliyyətimin Cənubi Qafqazla 
bağlı qalacağına ümid edirəm. Və bununla da mənim bu vəzifədə Sizinlə son rəsmi görüşüm 
olduğunu bildiyim üçün mən artıq Sizlər üçün darıxıram. Səbirsizliklə 12 saniyədən sonra 
başlayacaq məzuniyyətimi gözləyirəm. 
 
Beləliklə hər şey üçün Sizə təşəkkür edirəm və sizinlə daha neçə-neçə illər ərzində əlaqədə 
olmağı arzu edirəm. 
 
[Alqışlar]. 
 
 
 
 
 


